
МЕКТЕПТЕГІ ҚАЗАҚ ӘДЕБИЕТІ САБАҒЫ АРҚЫЛЫ ГЕНДЕРЛІК 

ӘЛЕУМЕТТЕНДІРУ 

 

Аңдатпа 

Бұл мақалада мектептегі әдебиет сабағы арқылы гендерлік әлеуметтендіру мәселесі 

қарастырылады. Адам баласының интеллектуалды еліктегіш бастау бұлақтарының бірі 

мектептегі әдебиет сабағы екені анық. Жаһандық үдерістерде актуалды мәселеге айналған  

гендерлік түсінік ықпалдары өскелен ұрпақ тәрбиесіне тікелей әсер етуде. Көркем 

әдебиеттегі гендерлік мәселелер оқушылардың жас ерекшелігіне қарай санасында түрлі 

сұрақтар туғызып, тіпті теріс позициялар да орнатуы мүмкін. Көркем әдебиет тек қана 

гедонистік қажеттіліктерді  қанағаттанудың жолы емес, сонымен қатар қоғам туралы бірегей 

ақпарат көзі. 

Мақалада пәнаралық зерттеулерге көңіл бөліп, мектептегі 5-9 сыныптарда оқылатын қазақ 

әдебиеті сабағындағы прозалық шығармалар гендерлік аспектіде талданып,  

әлеуметтанушылық, психологиялық қырлары ашылады. Көркем шығармалардың оқушының 

гендерлік танымына әсері қарастырылады. 

Түйін сөздер: әдебиетті оқыту, шығарма, гендер, гендерлік әлеуметтендіру, мектеп 

бағдарламасы, тәрбие. 

ГЕНДЕРНАЯ СОЦИАЛИЗАЦИЯ ПОСРЕДСТВОМ УРОКОВ  КАЗАХСКОЙ 

ЛИТЕРАТУРЫ В ШКОЛЕ 

 

Аннотация 

В этой статье рассматривается проблема гендерной социализации благодаря урокам 

литературы в школе. Одним из источников интеллектуального подражания и 

положительного влияния на человека, очевидно, являются уроки литературы в школе. 

Влияние гендерного понимания, ставшее актуальной проблемой в глобальных процессах, 

напрямую влияет на воспитание подрастающего поколения. Гендерные проблемы в 

художественной литературе могут вызывать у учащихся различные вопросы в зависимости 

от возраста и даже устанавливать негативные позиции. Художественная литература - это не 

только способ удовлетворить гедонистические потребности, но и уникальный источник 

информации об обществе. 

В статье делается акцент на междисциплинарных исследованиях, анализируются в 

гендерном аспекте прозаические произведения на уроках казахской литературы, изучаемые в 

5-9 классах школы, раскрываются социологические, психологические аспекты. 

Рассматривается влияние художественных произведений на гендерное познание учащегося. 

Ключевые слова: преподавание литературы, сочинение, гендер, гендерная социализация, 

школьная программа, воспитание. 

GENDER SOCIALIZATION THROUGH KAZAKH LITERATURE  

LESSONS AT SCHOOL 

                                                     

Abstract 

This article investigates the phenomenon of gender socialization through literature instruction in 

educational settings. Literature lessons constitute a significant source of intellectual development 

and imitation for individuals. In the context of contemporary global transformations, the impact of 

gender perceptions has emerged as a pressing concern, directly influencing the upbringing of youth. 

Gender dynamics depicted in literary works can elicit diverse responses among students, potentially 

including negative attitudes, based on their developmental stage and individual experiences. 

Beyond its entertainment value, literature offers a valuable source of insights into societal norms 

and values.  

This article employs interdisciplinary research methods to analyze prose works included in the 

Kazakh literature curriculum for grades 5-9, examining their gender-related themes from 

sociological and psychological perspectives. The study assesses the influence of these literary 

works on students' perceptions of gender. 

Keywords: literature teaching, composition, gender, gender socialization, school curriculum, 

education. 

 

Кіріспе. Адамзаттың интеллектуалды еліктегіш бастау бұлақтарының бірі мектептегі 

әдебиет сабағы екені анық. Жаһандық үдерістерде актуалды мәселеге айналған  гендерлік 

түсінік ықпалдары өскелен ұрпақ тәрбиесіне тікелей әсер етуде. Көркем әдебиеттегі 

гендерлік мәселелер оқушылардың жас ерекшелігіне қарай санасында түрлі сұрақтар 

туғызып, тіпті теріс позициялар да орнатуы мүмкін. Сол кезеңдегі авторлардың сюжеттері 

мен мәселелеріне жүгіне отырып, әлеумет туралы жоғары сенімділікпен бағалауға болады. 

Мектеп оқушылары сол әлеумет айнасы арқылы жалпы көз-қарастарын қалыптастырары 

анық. Мектеп бағдарламасы аясында оқытылатын әдебиетіміздің жауһарлары Жүсіпбек 

Аймауытұлы,  Бейімбет Майлин, Ғабит Мүсірепов пен Бердібек Соқпақбаев сияқты 

тұлғалардың  шығармаларынан  халық тынысы, ғасыр шындығын  көреміз. Бұл шығармалар 

тек ұлттық тарих пен мәдениет, тәлім-тәрбиеден сипат бере қоймай, түрлі гендерлік 

проблемаларды айқынды. 

Қазақ әдебиеті сабағындағы гендерлік режимдерді анықтауды басты кілттері көркем 

шығарама. Гендерлік режим тұжырымдамасы алғашқыь болып австралиялық социолог 

Рэйвен Коннел ұсынып, «Гендерлік режим» ұғымы әр институттағы гендерлік 

қатынастардың жай-күйін ашқан [1, 164 б.] . Әдебиет академиялық пән ретінде гендерлік 

модельдерді интериоризациялауға ықпал ететіні сөзсіз. Осы мәселелер аясында мынандай 

сұрақтар туады: 

− Мектеп оқушыларына оқуға және талдауға ұсынылатын мәтіндердің ер/әйел түсінігін 

қалыптастыруда рөлі қандай?   

− Қазіргі қарқынды даму үстіндегі кезеңде оқулықтағы мәтіндер  өскелен ұрпақтың 

әлеуметтік-мәдени жағдайына қалай әсер етеді?  

− Қазіргі мектеп бағдарламасындағы «Қазақ әдебиеті» оқулығы балалардың жас 

ерекшеліктеріне сай гендерлік мәселелерді сыни тұрғыдан түсінуге жеткілікті мәлімет береді 

ме? 

− Қазақ әйелінің образы мен ерінің образдық ерекшелігі қалай көрініс тапқан? 

− Классикалық мәтіндерде бейнеленген гендерлік модельдер қазіргі қазақ халқының тез 

өзгеретін әлеуметтік-мәдени жағдайымен қалай байланысады?  

− Әдебиеттер гендер туралы сыни тұрғыдан ойлауға материал береді ме? 

Гендерлік талдау үшін 5-9 сыныптарда оқытылатын қазақ және шетел әдебиетінің 

бағдарламалық мәтіндері таңдалды. Бізді ерлер мен әйелдердің негізгі әдеби бейнелерін 

саралай келе, тарихи-мәдени контекстен тыс саралаймыз. Әлеуметтік, психологиялық 

типтерімен қатар олардың рөлдерін де (сүйікті/сүйікті емес, күйеу/әйел, әке/анасы, 

ұлы/қызы, ағасы/қарындасы) қарастырамыз. Оқушы санасында орын алуы мүмкін 

үдерістерді қайта құрастыра отырып, жалпылау әдістемесін пайдаланамыз. Қазіргі әлемдік 

әдебиеттану ғылымында ер мен әйел кейіпкерлер феминдік пен маскулиндікті салыстыру 

жұмыстарына үлкен көңіл бөлінуде.  Оқулықтардағы  әйел/ер бейнелеріне гендерлік талдау 

мәтіндерді зерттеу тәртібімен берілген.  Қазақ әдебиетіне шолу 5 – 9 (оқушылардың 

дүниетанымының қарқынды қалыптасу кезеңі) сыныптарда оқытылатын қазақ әдебиетінің 

прозалық шығармаларынан басталады. Ғылымда гендерлік таным мәселесі  феминдік, 

маскулиндік принциптер қарама-қайшылық пен иерархия  арқылы концептуализациялануда.  

Шығыс (ин-ян) және батыс (Платон, Аристотель) дәстүрлеріндегі әйелдік принцип қараңғы, 

қалыптаспаған, материалды табиғатпен тарнсформацияланса, еркектік принцип - 

ұйымдастырушы, рухани принцип, ақыл, мәдениетпен астасты. Гендерлік әлеуметтену 

тетіктері, дәстүрлі гендерлік модельдер және қоғамдық кеңістікте феминдік 

эмансипациясының көрінісі қазіргі тенденциялары бірден бір әйел тендігін көтерген 

шығармалардан көрініс табуда. Мәселен, дәстүрлі қазақ қоғамындағы өзгерістер әйел 

мәртебесімен өлшенген. «Ұлт болмысы», «Құндылықтар», «Тәрбие» – ХХ ғасырдағы 

қазақтардың өмірін сипаттайтын негізгі сипаттар ретінде алуы, ұрпақтан ұрпаққа теріс 

әсерлерін үстемдегенін де жасырмаймыз.  

Мақаланы жазудағы мақсатымыз мектептегі қазақ әдебиеті сабағының өскелен ұрпақ 

гендерлік әлеуметтендіруіне әсерлерін жан-жақты талдап, саралау. Жаңа ұрпақтың санасын 

ұлттық дәстүрде қалыптастыру мәселесі бұрынғыдан да өткір болып тұрған кезде әдебиет 

пәнінің құндылығы бұрынғыдан да артып келеді. Қазақ әдебиетінде ер мен әйел образдары 

жоғары мәртебеге , тұтастыққа ие (әр мектеп оқушысы  «Ана», «Әке», «Қазақ әдебиетінің 

әйел бейнелері», тақырыбында эссе жазуда).   

Әдістеме.  Мақала барысында түрлі әдебиеттанушы,  педагог, әлеуметтанушы ғалым-

дардың пікірлері ескере отырып 5-9 сынып оқушыларына қазақ әдебиеті сабағының 

гендерлік әлеуметтендіру маңыздылығы сараланды. Оқушы санасында орын алуы мүмкін 

үдерістерді қайта құрастыра отырып, жалпылау әдістемесін пайдаланамыз. Мектеп 

бағдарламасынан таңдалған прозалық мәтіндерге кешенді зерттеу, контекстілік 

зерттеулермен қатар, әдістемелік ұсыныстар берілді. 

Нәтижелер.  5-9 сыныптарда дәстүрлі түрде оқытылатын қазақ және шетел әдебиетінің 

бағдарламалық мәтіндері гендерлік әлеуметтенудің көрсеткіші  ретінде әрекет етіп, ықпал 

етеді. Әйелдік пен еркектік бейнелер ертеден қалыптасқан. Яғни, жалпы гендерлік 

режимдерден бөлек, әдебиет сабағының да әсері мол.  Классикалық мәтіндердің корпусы 

шағын болғандықтан, көбісі ондаған жылдар бойы өзгермегендіктен, қазақ әдебиетінде 

жазылған гендерлік заңдылықтарды маман емес адам да үстірт талдау жасай алады.  Біз қазақ 

мектебінің түлегіне әсер ететін маскулиндік-фиминдік бейнелерінің «фондық сәулеленуін» 

анықтау үшін белгілі мәтіндерге шолу бөлігін әдейі айшықтаймыз. Көркем шығарманы 

оқушыларға талдауға үйрету мұғалімге оқушының жеке қасиеттерін танып, шығармашылық 

бағыт көрсете алады. Шығармаларды оқыту ең алдымен оқушылардың қызығушылығын 

ояту мәселелсі тұр. Эпикалық шығармаларды оқып-үйрету кезінде оқушылар назары сөзсіз 

көркем мәтіннің эпикалық жанрға қажетті құрамдас бөліктеріне аударады. Ал, көбнесе 

мектеп жағдайында қаралатын компоненттер: 

1. Шығарманың тақырыбы, сюжеті, көтерген мәселелері, тәрбиелік мәні қаралады; 

     2. Көркем шығармадағы образдар галереясы (оқушылар адам мінездері мен типтерінің сан 

алуандығын талдайды). 

3. Автор позициясы, шығарманың көркемдік әлемін жасаушы көз-қарасын талқылайды. 

Ал «үлкен» әдебиеттің де, жанрлық әдебиеттің де сұлбаларын соқыр пайдаланып, 

қондырмай, әдеби-мәдени жүкті ұғынып, сын көзбен, шығармашылықпен қарауға тырыссақ, 

«Әдебиет» пәнінің бұл тұрғыда тәрбиелік мүмкіндігі зор. Оқушыларға заман талабына жауап 

бере отырып, жеке тұлғаны ізгілендіру мен дараландыруға  көмектесу. Себебі, «Гендерлiк 

педагогика – бейтарап көзқарастарды, кемсiтушiлiктi, әлеуметтiк рөлдер мен нормалардың 

пайда болуын зерттеп, педагогтарға  жеке тұлғаны да, мәдениеттi де диалектикалық түрде 

көру мүмкiндiгiн қамтамасыз ету маңыздылығын көрсететін кең құлашты сала. Мәдениетпен 

танысу барысында индивид бірте-бірте мәдени құрамдастарды игеріп, соған сәйкес тұлғалық 

қасиеттерін қалыптастырады» [2, 2 б.].                                                                                                               
5 - сыныпта Марат Қабанбайдың «Бауыр» әңгімесі, Тынымбай Нұрмағанбетов «Анасын 

сағынған бала» әңгімесінен үзіндісі, Нұрдаулет Ақыш «Нағыз әже қайда»,  Джек Лондон 
«Мексика ұлы» сынды шығармалар оқылады. Сонымен қатар, 5 сынып қазақ әдебиетті 
сабағында адамгершілік қасиеттермен,  отбсы құндылықтарын жас бала бойына дарыту 
мақсатында Бердібек Соқпақбаетың «Менің атым – Қожа» хикаясынан үзіндісін береді 
«мені» жеткілікті шығарма эпицентрі  Қожа образы арқылы қазақ баласы өз образдық 
прототипін, ерекшеліктерін, әсіресе Қожаның мінезі арқылы адамгершілікке жету үлгісін 
көреміз. Қожа – көңіл күйі мен мінезінің тұрақсыздығынан психикалық қақтығыстарға 
ұшыруы арқылы бізді тартысты әлемге алып кетеді. Жазушының шеберлік 
лабораториясында кейіпкерлердің есімдері де, символдық мағына беріп тұрғандай, Қожа – 
қожайын, мырза деген мағынаны бергендей.  Ал, Қожа төңірегіндегі қатарластарының 
арасында ерекше көзге түсетін Жанар, Жантас есімдеріндегі «жан», «ар», «тас» сөздері 
бөлек-бөлек ассоциацияға ие, өздері де ерекше сөздер. Жанар – күннің сәулесі, көздің 
жанары. Оның психикасына өзінің және басқалардың иесінің есіміне деген көзқарасы әсер 
етеді. Қожанның айналасындағы түрлі характерлі ер, әйел образдар  жетерлік. Анасымен, 
әжесімен, айналадағы адамдардың әсері тамаша берілген. Айталық, мектеп оқушыларының 
ер мұғалімдерге жақындығы, әйел мұғалімдердің қаталдығы, жақсы оқтьын қызбала, бұзықм 
ербалалар мекетеп оқушыларынан белгілі стреотиптерді трансформациялайды. Ал, шет ел 
әдебиетінен оқылатын  Джек Лондон «Мексика ұлы» шығармасында Фелипе Ривера сияқты 
адам назар аудартпай қоймайды. Таңдануға  лайық ұлы игі мақсатқа ұмтылған адам. 
Нұрдаулет Ақыштың «Нағыз әже қайда?» шығармасында өткенді аңсау мотиві көрінеді. 
Қазақ танымында әжелер тәрбиелеуші, бағушы жылы құшақ функциясын атқарады, ал ата 
образы қасиетті, ұрпақтың бастау көші. Мысалы, Абайдың, Шоқанның әжесі қазақ 
әжелерінің сипаты. Ал, одан басқа образдар үнемі тартыс тудырады.  

 6  -  сынып оқушылары Сайын Мүратбеков «Жусан иісі» повесінен үзінді, Оралхан 
Бөкейдің  патриоттық сезімдерін қозғау мақсатында «Тортай мінген ақ боз ат», Қалмақан 
Әбдіқадыров «Қажымұқан» повесінен үзінді ер баланың күрескер, алып күш иесі, ер 
адамдардың жігерлілік формасын сипаттайды. Оқушы балаларға еңбекке баулу, өнерлі болу 
қасиеттерін бойына дарыта отырып, базалық строетиптерді бейсаналы түрде бекітеді де. 
Айталық, ер адамға тән физикалық-биологиялық ерекшеліктер, жұмыс, характер көрсету 

айырмашлықтарын да көрсетеді. Маскулиндік образдың жарқын қасиеттерін  
қалыптастырады. Ал, сол мақсатта, Тәуелсіздік құндылығын жүрегіне сіңіру үшін Асқар 
Алтайдың «Пропискасын» оқытады.  «Пропискадағы» диалогтар фрагментті жадылы қазіргі 
ұрпақ үшін сіңіру қиын болғанымен, ойлау деңгейін басқа сатыға көтереді. Архаттың 
басынан кешкен оқиғасы өте ауыр. Кейіпкер басындағы ауыр ситуация бүгінгіні бағалап, 
болашақты өзіңнен құруға жетелейді.     

7 -  сынып  Мұхтар Әуезов «Көксерек» әңгімесінен үзінді,  Қасым Қайсенов «Жау 

тылындағы бала» үзінді, Сансызбай Сарғасқаев «Тәмпіш қара»  повестінен үзінді, Төлен 

Әбдік  «Қонақтар». «Көксерек» әңгімесінде оқиға тартымдылығы, идея тереңдігінен бөлек, 

әйел мен ер адамының табиғатпен астастық ерекшелігін де көрсетеді. Қазақ мәдениетінде ер 

адам түздің адамы болғандықтан дала аңдарымен байланысы, айырмашылығы, астастыға 

өзгеше сипатталады.Ал, әйелдер басым жағдайда тудырушы лық қасиетпен астасады.   «Жау 

тылындағы бала» соғыс қасіретімен,  баға жетпес жеңіс туының халық үшін қымбатқа 

соққанын көрсетеді. Оқушыларды бейбітшілікті бағалап, адамзат баласына мейірімді болуға 

тәрбиелеу отырып тапқырлық, жігерлілік қасиеттерінің маңызын сипаттайды. «Қонақтар» 

әңгімесі ділінен айырылған бүгіннің трагедиясын әшкерелейді, Тома арқылы қазаққа жат 

келіндік сипатты, Сапабек арқылы парыз,борышты білмейтін адамды суреттейді.                                                  

8 - сынып Міржақып Дулатұлы «Бақытсыз Жамал»,  Бауыржан Момышұлы «Ұшқан үя»,  

Дулат Исабеков «Әпке», Тахауи Ахтанов «Күй аңызы», Жүніс Сахиев «Айдағы жаырынбақ», 

«Дабыл»,   Роза Мұқанова «Мәңгілік бала бейне». «Бақытсыз Жамалда»  Жамал  сұлулық, 

ақыл, салтанаты үйлескен, хат таныған қыз еді. «Романда өз тұсындағы реалистік өмір 

шындығы молынан көрініс тауып, рухы биік, бостандық сүйгіш жандар бейнесі сомдалған. 

Туындының бас кейіпкері – Жамал. Оның айналасын қоршаған қосалқы кейіпкерлер әкесі – 

жуас Сәрсенбай, анасы – нәзік жанды, ақылды Шолпан, айттырған күйеуі «таз Жұман», дала 

шонжары, жауыз Байжан, ғашығы Ғали. Романдағы Жамал мен Ғали – екеуі де елге сүйкімді, 

бір-бірін тең тұтып, сүйіп қосылмақ болған жандар» [3, 1 б.]. Діңгекті образды қазақ 

қызының басына әкеліп сол замаңғы әлемдік прозадағы рухани дүние бесігіміен өрлеткен 

шығарма болды. Әкесінің көзіне қарауға ұялатың, ұяңдық пен ибалылық сақтайуды идиал 

тұтатын ұлттық қасиеттерімізді паш етеді. Алайда, астарлы қарсылық, кірбендерін ашу, 

еркіндік, білімге, оқуға ұмтылу, өз мұратына жету маңыздылығын алға тартады. «Әпке» 

драмасы әйел баласының құрбандық, шекіз махаббатының нағыз үлгісі. Қазақ танымында 

ұрпақ жалғастығы, бауыр, ерт жақындық қасиетін танытады. Бұл тақырыптар алдынғы ғасыр  

айнасы бола отырып, бар әлеуметтік қысымды арқалаған қазақ қызының образы арқылы 

қазақ халін көрсету болар, қыз балаларды толассыз шыдау мен мықты болуға шақыру бұндай 

ситуацияларды норма қылатындай, қызбалаға асқан жауапкершілік арту, басқаның күнәсі 

үшін қоғам қысымы, ерлердің өз ісіне моральдік жауапкершілік жүгі жеңіл болуы 

факторларын көрсету арқылы қазірге қоғамдық қабылдауда ашу-ыза тудырары сөзсіз. 

9 – сынып оқулығында  Бейімбет Майлиннің «Шұғаның белгісі» хикаядан үзінді,  Ғабит 

Мүсірепов  «Ұлпан» романынан үзінді, Қажығали Мұқанбедқалиұлы «Тар кезең» романынан 

үзінді  оқытылады.  Бейімбет Майлин «Шұғаның белгісі» хикаясы адамгершілік, махаббат 

идеясын көтереді, алайда Жамал сияқты Шұға да махаббат пен қоғам қасіретінен мерт 

болады. Мектепте оқылатын көркем әдебиеттердің басым бөлігінде ұлт, яғни  ұлттың салт-

дәстүрі мен құндылықтарына сай суреттелген. «Қаламгер Ұлпан образын ескіден жирентіп, 

жаңаға жақындастыра суреттегенімен де реалистік бағыттан ауытқып, қазақы салт-дәстүрді 

тәркілеуге жол бермейді. Оқырман көңілінде Ұлпан бейнесі еркелігімен, тура айтатын 

өжеттілігімен қайта сол көне дәстүрді жетілдіре түсетіндей әсер қалдырады. Тәкаппар 

әйелдің бойындағы намысқойлық, көпке қамқор бола білетін қарапайымдылығы оны бұрын 

қазақ романдарында кездесетін кейіпкерлерден даралап, ерекшелеп тұратын өзіндік қасиеті». 

Шығармаларда отаршылдық әкелген дала өміріндегі өзгерістер, ең алдымен, қазақ даласын 

өзгерткені көрінеді.                                       

Талқылау. Бізге белгілі ерлердің дәстүрлі қасиеттері – бастамашылдық, бәсекеге 
қабілеттілік, тәуекелге бару, агрессивтілік, сонымен қатар қатаңдық, ұстамдылық, 
ұтымдылық, жауапкершілік және т.б., сондықтан «қаттылық каноны» деп атайады. Сонымен 
қатар, жағымсыз образдарында мансапқұмарлық, зорлық-зомбылық басым. Адамгершілік, 
отансүйгіштік мұраттардан бөлек, гегемондық еркектіктің көшбасшылығы, 
билік және басымдық ұғымдарынан тұрады. Гегемондық еркектік «нормативтік» үлгі және 
еркектік идеал ретінде ұсынылған. Тиісінше, ерлер еркектіктің гегемондық стандарттарына 
сәйкес келуге тырысады. Бұл қасиет адамның нәзік жандылардан жоғары және жоғары 
екендігін білдіреді [4, 55 б.]. Сондықтан, әдебиетші мұғалімдерге оқушыларға ойды дұрыс 
жеткізу, жағдаятты түсіндіре білу өте маңызды. 

Ал дәстүрлі әйел қасиеттері - эмоционалдылық, жұмсақтық, сақтық, келісім, эмпатия. 
Заманауи (эгалитарлық, демократиялық) модель ерлер мен әйелдердің бөліп жармағанмен, 
әдебиетте стереотиптік образдар басым. «Кеңес дәуіріндегі қазақ әдебиетіндегі тағы бір 
айрықша тоқталатын мәселе – әдебиеттегі құндылықтар жүйесінің  көбіне  ер  адамдардың  
көзқарастары негізінде жазылатындығы. Көркем мәтіндегі әйел образдарыкөп жағдайда өз 
деңгейінде   ашылмай,   мұрат-мүддесі   көрсетілмей   жатады   немесе патриархалдық  
қоғамның  шарттарына  сәйкес  сипатталып,  алмастырылады.  Бұған әйел жазушылардың 
санының аз болуы да әсер етті» [5, 89 б.]. Мектептегі қазақ әдебиеті сабағында  гендерге 
қатысты проблемалар, ситуациялар дәстүрлі гендерлік рөлдер, стереотиптермен келіспейтін 
оқушыларға оқыту қиындық тудыруы мүмкін. Кері әсер етуші факторларға: 
 - Өзін бөтен сезінуі: Мәтіндерде репрезентация болмауы оқушыларға өз түйгендері 
маңызды емес сияқты сезінуі мүмкін.  

 - Микроагрессияларды бастан кешіру: Олар өздерінің жыныстық сәйкестіктеріне 
байланысты қорлайтын ескертулерді, жағымсыз болжамдарды, айыптауларды сезінуі 
мүмкін. 
 - Өзін-өзі төмен бағалау: Мәтіндерде жағымды бейнелер мен үлгілердің болмауы 
оқушылардың өзін-өзі бағалауына теріс әсер етуі мүмкін. 

 - Инклюзияның болмауы: мотивация мен белсенділіктің төмендеуіне әкелуі мүмкін. 
Сондықтан, «жасөспірімдермен жұмыс істеуде гендерлік ерекшеліктер туралы білім 
педагогтар мен ата-аналардың оқу-тәрбие процесінің объективтілігін (объективті бар 
айырмашылықтарды түсіну арқылы оқыту) қолдау құзыреттілігін дамытуға,  оқушыларға 
жынысына қарамастан өздерінің нақты мүмкіндіктерін жүзеге асыруға, оларды жүзеге 
асырудың құралдарын табуға мүмкіндік беру керек» [6, 7 б.]. 

Қорытынды. Мектеп оқушыларына оқуға ұсынылатын дәстүрлі әдеби шығармалар 
жинағында күрескер кейіпкерлер(Қожа, Тортай, Аян), аянышты тағдырлы  әйелдер (Шұға, 
Жамал) жағымды образдары мен ерлердің қарама-қайшы бейнелері бар деген қорытындыға 
келуге болады. Оқулықтарда  әйел адам қажеттіліктерін, биологиялық ерекшеліктерін 
ескермейтін факторлар әлі күнге дейін басым. Мектеп оқулықтарында әйелдердің әлеуметтік 
өмірі көп сынға алынады, бұл оқушылар арасында әйел тағдыры - үй мен отбасы ретінде 
көрсетуі, оқушы қыздарымызға кері әсерін де береді. Қарсылық тудырумен қатар өзін-өзін 
таңдамау қасиеттерін нұсқайды. Алайда, мектеп бағдарламасының негізгі мақсатында 
әйелдер бейнелерінің фонында ерлер бейнелерінің салыстырмалы басымдылғы, 
маңыздылығы бар. Бүгінгігі ақпарат ағымы заманында қоғамда бар, әдебиетте көрініс тапқан 
гендерлік схемаларды нақты, жеке тұлғалармен толтыруға көмектесетін білім беру 
жағдайларын жасау маңызды. Кертарпа стереотитерден сақ болып өзін-өзі жүзеге асыру, 
балаларды тәрбиелеу, үй шаруашылығына араласу мәселелеріне ер адамдарды көбірек тарту, 
дәстүрлі «феминдік» және «маскулиндік» стратегияларды жүзеге асыру сияқты дүниелер 
жыныспен емес, жағдаймен байланыстыруымыз керек. Адамгершілік қасиеттерді дарытушы 
мектептегі қазақ әдебиеті сабағы түрлі қырынан көрсете отырып, сабақ өту мақсаттарында 
ситуациялық емес, стереотиптік құндылықтарды нұсқау үнемі актуальды емес. Сондықтан, 
заманауи мұғалімдерге әлеуметтік білім өте маңызды.  Әдебиеттің  сұлбаларын соқыр 
пайдаланбау, әдеби мәдени жүкті ұғыну, сыни, шығармашылықпен қарауға тырыссақ, 
«Әдебиет» пәнінің бұл тұрғыдағы тәрбиелік әлеуеті зор.  

